
BRÉF TIL BÆNDA 

Á VESTURLANDI

Útg.: Búnaðarsamtök Vesturlands, Hvanneyri,  311 Borgarnes, s: 437-1215, netfang: bv@bondi.is  

Veffang: www. buvest.is   Ábyrgðarm:  Sigríður Jóhannesdóttir sjo@bondi.is 
1. bréf 2008








    Febrúar
Nýtt númer fyrir kúasæðingar
Kúabændur á Vesturlandi og Kjalarnesi eru hér eftir beðnir að hringja beint í talhólfið í síma 881-5845 til að panta sæðingar. Hitt númerið mun þó vera virkt enn um sinn en síðar meir munum við loka því.
Fóðrun mjólkurkúa í lausagöngufjósum 
Hádegisverðarfundur -  Hótel Hamri 14. Feb. n.k.
Unnsteinn Snorri Snorrason, landsráðunautur í bútækni flytur erindi um fóðrun mjólkurkúa í lausagöngufjósum. Fyrirlesturinn byggir á niðurstöðum MS verkefnis sem Unnsteinn vann að við Landbúnaðarháskóla Íslands. Fundurinn hefst kl. 12.00. Fundargjald er kr. 1.500 og innifalinn er hádegisverður. Þátttaka tilkynnist til BV í síðasta lagi þriðjudaginn 12. Febrúar kl 14:00. Sími 437 1215 eða netfang bv@bondi.is
Aðalfundur BV

Stefnt er að því að halda Aðalfund Búnaðarsamtaka Vesturlands þann 10.apríl næstkomandi.  Nánar auglýst síðar.
                            dkBúbót – Námskeið

Búnaðarsamtök Vesturlands munu halda námskeið í dkBúbót ef áhugi er fyrir hendi hjá bændum.  Bændur myndu þá koma með tölvu og eigin bókhaldsgögn til að vinna með á námskeiðinu.  Ekki er búið að tímasetja eða staðsetja námskeiðin en við hvetjum bændur til að hafa samband ef þeir hafa áhuga.  Um yrði að ræða eins dags námskeið.  Guðrún Sigurjónsdóttir og Torfi Bergsson yrðu leiðbeinendur af hálfu BV.  Vinsamlega hafið samband við skrifstofu BV í síma 437 1215 eða á netfang bv@bondi.is
Framtalsgerð

Guðrún Sigurjónsdóttir mun sinna framtalsgerð fyrir bændur til 20. apríl 2008. 

Síminn hjá Guðrúnu er  892 0659 netfang: glit@simnet.is 

Einnig munu Torfi Bergsson og Friðrik Jónsson sjá um framtalsgerð fyrir bændur eins og áður.  Hægt er að ná í Torfa og Friðrik í síma BV 437 1215, netfang Torfa er atb@bondi.is og hjá Friðrik fj@bondi.is
Við hvetjum bændur til að skila gögnum tímanlega.
Ný reglugerð um greiðslumark sauðfjár

Fyrir skömmu síðan var gefin út ný reglugerð (nr. 11/2008) um greiðslumark á lögbýlum 2008-2013.  Reglugerðin er gefin út í samræmi við nýjan sauðfjársamning sem hefur tekið gildi. Helstu breytingar sem gerðar hafa verið frá eldri reglugerðinni og reglugerðina í heild sinni má finna á heimasíðu BV www.buvest.is

Ný reglugerð um gæðastýrða sauðfjárframleiðslu

Í byrjun árs var gefin út ný reglugerð um gæðastýrða sauðfjárframleiðslu (nr. 10/2008) til samræmis við samning um starfsskilyrði sauðfjárræktar frá 25. janúar 2007..
Helstu breytingar sem gerðar hafa verið frá eldri reglugerðinni og reglugerðina í heild sinni má finna á heimasíðu BV www.buvest.is
Framleiðendur í gæðastýrðri sauðfjárframleiðslu eru hvattir til að kynna sér þessa nýju reglugerð. Fjármagn til gæðastýrðrar sauðfjárframleiðslu var aukið nokkuð frá fyrri sauðfjársamningi þannig að það er mikilvægt fyrir framleiðendur að uppfylla skilyrði gæðastýringar, ekki hvað síst nú þegar aðföng til búskapar eru að hækka mikið. 

Gæðastýring í sauðfjárrækt - forðagæsla 
Nú er komið að því að búfjáreftirlitsmenn fara af stað í vorskoðunarferðir. Við vorskoðun þurfa þátttakendur í gæðastýringu í sauðfjárrækt að hafa í lagi skráningu á öllum skyldueyðublöðum fram til skoðunardags. 
Eyðublöðin hafa verið send frá BÍ til bænda en þau má einnig nálgast á heimasíðu BÍ. (www.bondi.is) og BV (www.buvest.is) undir liðnum eyðublöð eða á skrifstofum BV  síma 437 1215 eða 456 3773.

Þegar búfjáreftirlitsmaður kemur í vorskoðun á gæðahandbókin að vera á vísum stað og tilbúin til skoðunar, öll eyðublöð skulu útfyllt fram að þeim tíma, þ.e. frá síðustu skoðun. Athugið að ef útfyllingu er ábótavant kostar það annaðhvort aukaferð skoðunarmanns á kostnað bónda eða að bóndi þarf að gera sér ferð á skrifstofu BV til að ganga frá skráningu. 

Fjárbækur – Fjárvís,  lokaskil  1. mars
Síðasti skiladagur á fjárbókum nálgast óðum. Þeir sem ekki skila fyrir þann tíma falla sjálfkrafa út úr gæðastýringunni og verða þar með af gæðastýringarálagi þessa árs. (Ath – aldrei er greitt álag fyrir holdfyllingarflokk P og fituflokka 4 og 5). Látið það ekki henda ykkur að falla úr gæðastýringu vegna síðbúinna skila fjárbóka. 

Athugið að vel færðar og læsilegar fjárbækur skila réttari niðurstöðum. Munið að nú verður að skrá fullorðinsnúmer (gripanúmer) á öll ásett lömb nema þau sem ætluð eru í vetrarslátrun.
Dómablöð -  Afkvæmarannsóknir

Síðastliðið haust voru dómablöð skilin eftir hjá allnokkrum bændum til nánari útfyllingar. Enn eiga nokkrir þeirra eftir að skila þessum blöðum (frumritum) til okkar útfylltum og eru þeir beðnir um að gera það strax. Ef enn eru einhverjir sem ætluðu að gera upp styrkhæfar afkvæmarannsóknir í sauðfjárrækt og hafa ekki skilað gögnum til úrvinnslu hjá BV eða fullbúnum rannsóknum sjálfir, eru þeir beðnir að koma gögnum til BV sem allra fyrst. 
Umsóknir um framlög til þróunar- og jarðabóta á lögbýlum
Umsóknarfrestur um framlög til þróunarverkefna og jarðabóta samkvæmt Búnaðarlagasamningi fyrir árið 2008 er til 1. mars n.k. Umsóknareyðublöðin og reglurnar má nálgast bæði á heimasíðu BV, www.buvest.is og á heimasíðu BÍ, www.bondi.is. Einnig er hægt að fá eyðublöðin á skrifstofu BV. Umsóknum skal skilað til viðkomandi héraðsráðunauta. 

Sú breyting hefur verið gerð frá fyrri árum að ekki skal á þessum tímapunkti sækja um nokkra flokka sem þó eru styrkhæfir. Þessir flokkar eru: Kornrækt, beitarstjórnun og landnýting, framræsla og kölkun. Sækja skal um þessa flokka síðar í sumar á sérstöku eyðublaði eða með rafrænu útfyllingarformi á heimasíðu BÍ www.bondi.is og skal sú umsókn jafngilda beiðni um úttekt í viðkomandi flokki. Umsóknarfrestur í þessa flokka verður auglýstur síðar.

Árið 2008 verða veitt framlög til eftirfarandi verkefna:

1. Endurræktun vegna aðlögunar að lífrænum búskap
2. Umhverfis- og þróunarverkefni í garðrækt/ylrækt
3. Kornrækt (beiðni um úttekt að hausti jafngildir umsókn)
4. Beitarstjórn og landnýting (beiðni um úttekt að hausti jafngildir umsókn)
5. Umhverfis- og fegrunarátak í sveitum
6. Verkefni tengd búfjárhaldi og vinnuaðstöðu
7. Viðhald framræslu lands vegna ræktunar (beiðni um úttekt að hausti jafngildir umsókn)
8. Kölkun túna (beiðni um úttekt að hausti jafngildir umsókn)


Að auki er hægt að sækja um tvo flokka á sama eyðublaði sem ekki falla undir Búnaðarlagasamning. Það eru annarsvegar framlög úr Jöfnunarsjóði sveitarfélaga:
9. Framlög til stofnframkvæmda við vatnsveitur á lögbýlum

og hinsvegar framlög úr aðlögunarsamningi um starfsskilyrði framleiðenda garðyrkjuafurða:
10. Fjárfestingar í lýsingarbúnaði í ylrækt.

Mjólkurframleiðendur athugið.
Nú eru mjólkurskýrslur að berast til bænda og eru þær verulega seinna á ferðinni en æskilegt er. Ástæður þess eru margbreytilegar. Mikilvægt er nú að allir séu samtaka um að koma skilum skýrslnanna í eðlilegan farveg á ný. Eins og fram kom í dreifibréfi til skýrsluhaldara, þá þurfa mjólkurskýrslur að skila sér með fyrstu ferð eða ekki síðar en 5. dag næsta mánaðar.

Gefinn er afsláttur kr. 300.- á hverja sæðingu, ef skil á mjólkurskýrslum og fylgigögnum eru góð. Fyrir meðalbú þýðir þetta sparnað í kringum kr. 20.000.- á ári ef sæddar eru 60-70 kýr/kvígur á búinu.
Sauðfjársæðingar
Sauðfjársæðingastarfið í desember endaði með nýju meti hjá okkur en alls voru sæddar 15.462 ær frá Sauðfjársæðingastöð Vesturlands sem er 539 ám fleira en það sem mest hefur verið hingað til en það var árið 2005. Aukningin er hinsvegar 1.577 frá síðasta ári en þátttakan þá var samt sú næst mesta fram að því. Langmest var tekið úr Rafti alls 2.421 skammtar (484 strá) en pantanir í hann voru 3.331 skammtar sem var 25,4 % pantana í hyrnda hrúta (fyrir utan Gera og Hyrni). Alls náðu sex hyrndir hrútar 1.000 skammta markinu í pöntuðu sæði og einn kollóttur hrútur,Örvar. Í útsendu sæði voru það hinsvegar níu hyrndir hrútar sem náðu þessu marki og tveir þeirra fóru yfir 2.000 útsenda skammta (Raftur og Bifur). Þrír kollóttir hrútar fóru síðan yfir 1.000 útsenda skammta. 80% pantana í hyrnda hrúta (án Gera og Hyrnis) voru í sex hrúta þ.e. Raft, Grána, Papa, Þráð, Bifur og Dropa. Þar af 45,5% í þá þrjá fyrstu.
Á starfssvæði BV voru sæddar alls 7.093 ær sem er um 1% aukning frá fyrra ári, þar af voru 683 ær á Vestfjörðum sæddar með frystu sæði frá Sauðfjársæðingastöð Suðurlands. Með fersku sæði þaðan voru einnig sæddar 150 ær á okkar starfssvæði. Aldrei hafa fleiri á starfssvæði BV sætt 100 ær eða fleiri, alls 14 bændur sem sæddu samtals 1.604 ær. Ítarlegri texta og yfirlitstöflur um sauðfjársæðingar hjá Sauðfjársæðingarstöð Vesturlands má finna á heimasíðu  BV, www.buvest.is  

Brúsar og glös 

Heimtur á brúsum hafa ekki verið nógu góðar eftir sæðingastarfið í desember og eru þeir sem enn liggja á brúsum og glösum beðnir um að senda það á skrifstofu BV sem fyrst. 
Námskeið á vegum endurmenntunardeildar LBHÍ

Ýmis áhugaverð námskeið eru í boði hjá endurmenntunardeild Landbúnaðarháskóla Íslands á næstunni. Á heimasíðu LbhÍ, www.lbhi.is má finna nánari upplýsingar um eftirtalin námskeið: 
· Járningar og hófhirðing. Haldið 16. feb. í Borgarfirði.

· Uppbygging kynbóta- og sýningahrossa.  Þriggja helga námskeið sem hefst 8. feb. Haldið að Mið-Fossum í Borgarfirði.
· Bygging hrossa.  Haldið 17. feb. í  Dallandi,  Mosfellsbæ.
· Spunanámskeið. Haldið 23.-24. feb. í Ullarselinu á Hvanneyri.

· Rúningur I – grunnnámskeið.  Haldið þann 28. feb á Hesti í Borgarfirði

· Sauðfjárræktarkerfið Fjárvís.is   Haldið 27. febrúar á Hvanneyri

· Grunnnámskeið í blómaskreytingum.  Haldið 12. feb. á Reykjum í Ölfusi.

· Fjárhúsbyggingar og vinnuhagræðing. 7.mars Sauðfjársetrinu á Ströndum.

· Aukið verðmæti sláturlamba. Í mars eða apríl á Vesturlandi, nánar augl. síðar.
Einnig má finna fleiri áhugaverð námskeið hjá endurmenntunardeildinni. Skráning á námskeið og almennar upplýsingar um námskeið á vegum endurmenntunardeild LBHI veitir Ásdís Helga Bjarnadóttir, netfang: endurmenntun@lbhi.is eða í síma 433-5033.

